
Ներածություն 

Մարդուն հարգել կամ չհարգելը  դա Ձեր ընտրությունն է, 

իսկ հարգանքով վերաբերվելը՝ Ձեր դասիարակությունը: 

Աստվածաշունչ 

Իսկապես մենք հազվադեպ ենք մտածում այն մասին, որ մարդկային առօրյա  հարաբերու- 

թյուններում   անտակտության,   կոպտության և ցուցադրական  անտարբերության դրսևորումը ոչ 

միայն , ինչպես ընդունված է ասել, տրամադրություն է գցում, այլ ավելի լուրջ հետևանքներ ունի ՝ 

օտարացնում էմարդկանց : Հատկապես , քաղաքավարությունը  շատ ավելին է, քան 

հասարակության  մեջ ընդունված  սովորական էտիկետի  հասարակ պահպանությունը:Դա նաև 

զգացումների կուլտուրայի վկայությունն է: Զգացումների կուլտուրայի դրսևորման ձևեր, այսինքն 

՝քաղաքավարության  ձևերը,զար-գանում ու ձևափոխվում են պատմականորեն՝հասարակության 

զարգացման հետ միասին:  Դրա համար էլ դրանցից մի քանիսն այսօր ունեն գործնական իմաստ, 

մյուսները՝ զուտ խորհրդանշական:  Ահա օրինակ, տղամարդը փողոցում մեկին խոնարհվելիս 

բարձրացնում է  գլխարկը:Այժմ դա քաղաքավարության  դրսևորման զուտ խորհրդնշանական. 

դրսևորում է, բայց անցյալում, երբ ասպետը բարձրացնում էր իր սաղավարտի երեսկալը, բացելով 

իր երեսը, նա դրանով ցույց էր տալիս, որ ձեր առջև բարեկամ է:  Մարդու  հոգեկան հարստության, 

նրա ներաշխարհի արտաքին արտահայությունը վարվելաձևի կուլտուրան է, մարդկանց  

հաղորդակցվելու կարողությունը: Ժամանակակից , ներդաշնակ զարգացած մարդու կերպարը 

ներառում է բարձր բարոյական-էթիկական հատկություններ, կրթվածություն, մտածելու 

զարգացած հատկություն, հուզական կատարելություն:  

<<Քաղաքավարություն ամեն օր >> հետազոտական թեմայի պրոբլեմները թելադրում է ինքը 

կյանքը, ինչը շարունակ փոփոխությունների է ենթարկվում: 

    

 

 

 

 

 

 

 

 

 

 

 

 

                                                                                                                                                               1 



Կյանքը կարճ է, արվեստի ճանապարհը՝ 

երկար, հարմար առիթը ՝ վաղանցուկ, 

փորձը՝ խաբուսիկ , դատելը ՝ դժվար: 

Հիպոկրատ 

 

                                                                                                Ժեստեր, քայլվածք 

<<Քաղաքավարություն>> հասկացությունը դրանք վարվելակերպի ձևերն են, որոնք արտա-հայտում 

են հասարակության մեջ համատեղ գոյակցության յուրահատուկ համաձայնություն: Հիրավի 

կուլտուրական է ոչ թե այն մարդը, որը մեքենայաբար տիրապետում է քաղաքավա-րություն  և  

հարգալիության անհրաժեշտ հմտություններին , այլ նա, ում համար հաղորդակ- ցության բարձր 

արվեստը օրգանական պահանջ է, վարվեցողության  միակ հնարավոր ձևը, նորմը:                                                                                                                                                                    

Ժեստեր...,քայլվածք...Գեղեցիկ քայլվածքը , կեցվածքը, նրբագեղ  շարժումները զարդարում են 

ինչպես տղամարդուն, այնպես էլ կնոջը: Ի բացառություն այն դեպքերի, ինչը   մենք անվա -նում ենք 

նրբաշարժություն, մարդը բնության  ստեղծածն է:Ավելի հաճախ այդ հատկանիշները ձեռք են բերվում 

զգալի ջանքերի գնով:Դրանց դաստիարակմանն օգնում են սպորտով, ռիթմիկայով, պարով 

պարապելը:Այդ ամենը չափազանց օգտակար է փոքր և դեռահաս երեխաների համար: Անհրաժեշտ 

է սովորել գեղեցիկ քայլել, ուղիղ պահել իրեն և երբեք չկանգնել  չռված ոտքերով:Ֆիզկուլտուրայի 

ժամերին շատ է խոսվում այդ մասին ՝հատկապես , երբ այդ դասը պլանի մեջ ընդգծված է առողջ 

ապրելակերպի ժամերին:               

                                                                                                                                                               

Հարց է առաջանում .ինչից սկսել:Իհարկե ծնված օրվանից գիտակից ծնողները չպետք է խուսափեն 

ծնողավարության դասեր լսելուց և պոլիկլինիկաներում և  մանկապարտեզներում և դպրոցում:                                                                                                                                                     

Սկսեցինք ճիշտ կեցվածքից, ինչին պետք է հաջորդի դասվարի ճիշտ,  հաջորդական քայլերը, 

դաստիարակված մարդ դաստիարակելու գործում: 

Առողջ  սնունդ 

Առաջին դասարան 

Ուտելու կուլտուրա 

Նպատակը՝  

Վերհանել և ամրապնդել ոտելիս կամ սեղանի շուրջ պահանջվող վարքականոնները,հաս-կանալ 

դրանց անհրաժեշտությունը: 

Անհրաժեշտ պարագաներ՝ 

Գնդակ ,9 վարքականոններով  քարտերի փաթեթ 

(յուրաքանչյուր վարքականոն տարբեր գույնի և կտոր-կտոր արած): 

Ընթացքը՝ 

1.Ուսուցիչը երեխաներին հանձնարարում է ուշադիր լսել տեքստը.պատմության այն հատված-

ներում , ուր հերոսները ճիշտ պահվածք  են ցուցաբերում՝ երեխաները պետք է ծափ տան, իսկ այն 

հատվածներում , ուր սխալ պահվածք են ցուցաբերում ՝պետք ՝ <<ուուու>> կանչեն:                 Ապա 

սկսում է ընթերցել. 

ՍԵՂԱՆԻ ՇՈՒՐՋ 

Քուչոյի ընկերներն իրար անցան ՝ծնունդն էր, չէ , պիտի մի լավ նշեին:Կոկոն ինչ-որ տեղ անհե-

տացավ , ու մինչև երեխաները տանից համով-համով բաներ էին բերում, հետ եկավ ՝ կտուցում մի 

տոպրակ , տոպրակի մեջ տեսակ-տեսակ միրգ ու բանջարեղեն:                                                          -

Տես , Քուչո ջան , քեզ համար եմ հավաքել,-ասաց ու տոպրակը շրջեցին սեղանին:Ընկերները  

տեղավորվեցին սեղանի շուրջ:   

-Սպասեք, այ անհամբերներ,-նախատեց Անին, -ուտելուց առաջ հո չեք մոռացել լվացվել:                -

Երեխաները գլխով արեցին , մաքուր ձեռքներն Անիին ցույց տվեցին ու վրա պրծան ուտելիքին. Ախր 

շատ ախորժելի էր բուրում Քուչոյի ծննդյան տոնի սեղանը: Իսկ Կոկոն ասաց.                                                                                                                                                     

Հեչ պետքս էլ չի:Ինձ ասել են , որ կեղտոտ  ձեռքերից փորումս ճիճուներ կլինեն: Ավելի լավ, ով 

չգիտի , որ ճիճուներն իմ ամենասիրած  ուտելիքն են:                                                                             

Հի- հի- հի  ,-չդիմացավ Տիգրանը, -այ քեզ հիմար թռչուն:                                                                      

Ծառի ճիճուներին  գուցե և դու ես ուտում, բայց փորիդ ճիճուները ներսից  քեզ կուտեն:  

-Ասածիդ  գոհ, սկսեց աթոռին ճոճվել, հանկարծ հավասարակշռությունը կորցրեց ու հաստատ  

աթոռի հետ շուռ կգար, եթե Լուսինեն չհասցներ թևից բռնել:  Գրիգորն  արմունկները սեղանին 

հենած կարկանդակ էր ուտում:  Տիգրանի ընկնելը տեսնելով <<Զգույշ,այ, տղա >>խոսքերով 

տեղից վեր թռավ , որ ինքն էլ օգնի, արմունկը դիպավ հյութով լի սափորին ու սափորը շուռ եկավ:                                                                                                                         

Տեղն էր, մյուս անգամ նկատողություն չես անի,-լիքը բերանով ՝ծամելով, Տիգրանի վրա չարխնդաց  

Կոկոն ու քիչ էր մնում՝ ուտելիքը շնչափողը գնար ՝ խեղդվեր:   

-Այս ամբողջ ընթացքում Քուչոն ոչ միայն ձայն չէր հանում, միայն ագահաբար , մեծ-մեծ կտորներով, 

առանց կարգին ծամելու խփշտում էր.ով իմանա, մյուս  անգամ այսքան շատ  համով բաներ  

ուտելու առիթ մեկ էլ երբ կլինի:                                                                                                 

Վերջապես Գրիգորը բաժակ բարձրացրեց.                                                                                                     

Շնորհավորում եմ, Քուչիկ ջան ու մաղթում եմ, որ միշտ առողջ ու բախտավոր լինես:                   

Քուչոյի համար <<Ծնունդդ շնորհավոր>> երգեցին, Քուչոն մոմերը  փչեց, ապա Անին սկսեց տորթը  

կտրտել  ու ընկերներին բաժանել:                                                                                                                                                                                          
Ըմմ, ինչ համով է,- Անին չդիմացավ ու դանակի վրայից կրեմը լիզեց:Լավ էր ՝ լեզուն չկտրեց:Այս 



անգամ Կոկոյի կտուցը  զարմանքից բաց մնաց.                                                                                                                                                                                   
Ես էլ կարծում էի , թե խելացի աղջիկ ես,-հանդիմանեց Անիին, բա դանակը բերանը կտանեն:  Մի  

խոսքով, պարզվեց , որ երեխաները  լավ չգիտեին, թե սեղանի շուրջ իրենց ինչպես պիտի 

պահեն:Բարեբախտաբար այս անգամ ոչ մի լուրջ բան  չպատահեց:Սրանից հետո  ուշադիր 

կլինեն: Միայն Քուչոյի  բախտը  չբերեց.հաջորդ   օրը փորացավից այդպես էլ    չկարողացավ 

ընկերների հետ խաղալ:                                                                                                                                            

Ինչ եք կարծում , ինչն էր Քուչոյի  փորացավի պատճառը:                                                                                                              

2. Ուսուցիչը երեխաներից յուրաքանչյուրին վարքականոն նախադասության մեկ կտոր է տալիս և 

հանձնարարում ՝ըստ քարտերի գույնի  խմբվել , ապա փորձել ամբողջացնել  նախա-դասությունը: 

3. Ուսուցիչը երեխաների հետ  շրջան է կազմում, և գնդակ  խաղալով  մեկ անգամ ևս վերհիշում են 

սեղանի  շուրջ կամ ուտելիս պահանջվող վարքականոնները. 

Ուսուցիչն ասում է ,որ որևէ վարքականոնի սկիզբ և գնդակը նետում է աշակերտներից մեկին, որը 

գնդակը բռնելով պետք է փորձի ավարտել կանոնը, օրինակ. 

Ուտելուց հետո ատամները (գնդակը նետում է)... (գնդակը բռնող աշակերտը լրացնում է)...պետք է 

լվանալ (գնդակը հետ է նետում ուսուցչին):Խաղում են այնքան , մինչև  բոլոր վարքականոնները մի 

քանի անգամ բարձրաձայնվեն: 

                                                         Վարքականոններ 

 

1.Միրգը,/բանջարեղենը/ուտելուց առաջ/պետք է հոսող /ջրով լվանալ: 

2. Ուտելուց /առաջ/ձեռքերը /պետք է/օճառով /լվանալ: 

3.Աթոռին/ճոճվել/չի կարելի: 

4.Ճաշելիս/արմունկները/սեղանին հենել/չի կարելի: 

5.Լիքը բերանով /խոսել,ծիծաղել/չի կարելի: 

6.Ուտելիքը/կուլ տալուց / առաջ պետք է/լավ ծամել: 

7.Ուտելիքը /մեծ -մեծ/ կտորներով /չի կարելի/կուլ տալ: 

8.Դանակը /բերան տանել /չի կարելի: 

9.Ուտելուց /հետո ատամները/պետք է լվանալ/կամ ծամոն /ծամել:  

3-րդ  ԴԱՍԱՐԱՆ 

ՈՒՏԵԼՈՒ ԿՈՒԼՏՈՒՐԱ 

նպատակը՝ 

Սովորել սեղանի շուրջ ընդունված վարքի և սեղանի սպասքավորման կանոնները: 

Պարագաները ՝ 

<<Սեղանի շուրջ կանոններ>> երկու կես արված նախադասություններով քարտերի փաթեթ, 

միանգամյա օգտագործման ափսե, դանակ , պատառաքաղ , գդալ, մեծ ու փոքր բաժակներ և 

անձեռոցիկ ՝ մասնակիցների թվով:Վարքականոնների պաստառ: 

Ընթացքը՝ 

1.Ուսուցիչը երեխաներին ասում է, որ այսօրվա դասը վերաբերում է սեղանի շուրջ վարքի 

կանոններին:Քարտերի փաթեթից երեխաներին է բաժանում մեկական նախադասության կես և 

բացատրում է, որ դասարանում շրջելով պետք է փորձեն գտնել իրենց նախադասու-    թյան  մյուս 

կեսն  ունեցող դասընկերոջը:Երբ բոլոր զույգերը կազմվում են , ուսուցիչն առաջարկում է հերթով 

կարդալ ավարտուն վարքականոնները:Վերջում  ուսուցիչը փակցնում է վարքականոնների 

պաստառը , որպեսզի երեխաները հիշեն դրանք: 

2. Ուսուցիչը  յուրաքանչյուրին մեկական սպասք է տալիս (ափսե, դանակ պատառաքաղ, գդալ, 

մեծ բաժակ ,փոքր բաժակ, անձեռոցիկ) և ներկայացնում հաջորդ  աշխատանքը. 

 <<Երեխաները որոշել են արձակուրդի առաջին օրը նշել բնության գրկում:Մինչ իրենք զբաղված 

էին ուտելիք պատրաստելով , միրգ-բանջարեղեն լվանալով, Կոկոն պետք է սեղանը 

սպասքավորեր:Բայց արի ու տես , որ լավ չէր հիշում , թե ինչը որտեղ  պետք է դրվի:<<Օգնենք 

Կոկոյին >> պաստառից օգտվելով ՝փորձենք ճիշտ սպասքավորել սեղանը:Ավարտելով՝         

երեխաները ծանոթանում են միմյանց աշխատանքներին, ապա ուսուցչի օգնությամբ ամրապնդում 

սեղանի սպասքավորման ընդունված դասավորությունը: 

Ուշադրություն 

Այս դասը կարելի է անցկացնել որևէ տոնակատարության (ոսկե աշուն,ծննդյան տարեդարձ և 

այլն)կամ էքսկուրսիայի ժամանակ , որպեսզի երեխաները գործնականում կարողանան կիրառել 

սեղանի սպասքավորման և էթիկետի կանոնները: 

Դասը կարելի է նաև անցկացնել դպրոցի ճաշարանում՝ օգտագործելով ճաշարանի 

սպասքը:Կարելի է նաև նախապես երեխաներին հանձնարարել ՝ իրենց հետ բերել միանգամյա 

օգտագործման սպասք: 

<<Սեղանի շուրջ վարքի կանոնները>> 

Քարտերի փաթեթ ՝ նույն նախադասությունները երկու կես  արված: 

 

1.Լիքը բերանով խոսելը ոչ միայն տգեղ է, այլև վտանգավոր ՝  

կերակուրը կարող է շնչափողը գնալ: 

2.Ուտելիքը հարկավոր է ծամել փակ բերանով: 

3.Կտորի անձեռոցիկը պետք է  բացել և փռել 

ծնկներին, որ ուտելիս հագուստը չկեղտոտվի: 

4.Ուտելիս դանակը բռնում են աջ ջեռքում, իսկ պատառաքաղը ՝ ձախ: 

5.Եթե առջևդ մի քանի դանակ -պատառաքաղ  կա, նախ պետք է օգտվել ափսեից ամենահեռու 

դրվածներից: 

6.Ապուր ուտելիս ափսեն պետք չէ թեքել.ավելի լավ է մի քիչ ապուր թողնել ափսեում: 

7.Գեղեցիկ ուտելու համար հարկավոր է բերանը շատ չլցնել , ուտել առանց  շտապելու , 

չճպճպացնել, հացը չփշրել, ճաշը սփռոցին չթափել: 

8.Հացը կծելով չեն ուտում, այլ ՝ ձեռքով փոքր կտորներ  պոկելով: 

9.Ափսեի վրա միանգամից շատ ուտելիք դնելն անքաղաքավարություն է: 

10.Օգտագործված դանակ-պատառաքաղը  դնում են ափսեին՝ աջ կողմից , միմյանց զուգահեռ , 

այլ ոչ  սփռոցին, որպեսզի  լաքաներ չմնան: 

11.Նախքան խմելը , հարկավոր է անձեռոցիկով բերանը սրբել, որ բաժակին յուղի հետքեր 

չմնան: 

12.Եթե սեղանակիցը պատահաբար բան է թափել , պետք է չնկատելու տալ, որպեսզի նա 

անհարմար վիճակի մեջ չընկնի: 

13.Տաք ուտելիքի կամ ըմպելիքի  վրա չեն փչում, ավելի լավ է սպասել , որ սառչի: 

14.Գավաթով մատուցված ապուրը գդալով չեն ուտում, այլ խմում  են գավաթից , ինչպես թեյը: 

15.Դանակի  վրայից չեն ուտում:Դա ոչ միայն անքաղաքավարի  է, այլև ՝ վտանգավոր: 

16.Միսն ուտելիս կարելի է  նախ ամբողջ  կտրատել , կարելի է  նաև ուտել մեկական կտոր 

կտրելով: 

ՊԱՍՏԱՌ 

Օգնենք ԿՈԿՈՅԻՆ 

 

 

 

 

                 

սպասքը պետք է դասավորել է օգտվելով հետևյալ հուշումից 

Ուսուցչի համար 

Սեղանի սպասքավորման ընդունված կարգը 

 

----Ափսեն դրվում է սեղանի եզրից 2-3 սմ խոր: 

----Պատառաքաղը դրվում է ափսեի ձախ կողմում, իսկ դանակը ՝ աջ, որովհետև աջ ձեռքով 

կտրատելն ավելի հեշտ է,եթե ձախլիկ չեք: 

----Գդալը դրվում է դանակից աջ: 

----Անձեռոցիկը կարելիէ  դնել ափսեի մեջ , ափսեից աջ կամ ձախ ՝ինչպես հարմար է: 

----Եթե աղանդեր է մատուցվելու, դեսերտի գդալն ու պատառաքաղը դրվում են ափսեի վերևում: 

----Ափսեի վերին ձախ կողմում դնում են փոքրիկ ափսե՝ հացը վրան դնելու համար, դեսերտի 

դանակով: 

----Բաժակները դնում են մեծից փոքր ՝ ձախից աջ ,որպեսզի հեռու գտնվող բաժակը վերցնելիս 

նախորդը պատահմամբ չշրջվի, 

---Եթե դանակ-պատառաքաղները մի քանիսն են ՝ սկսում ենք օգտվել ծայրում դրվածքներից, 

հաջորդ կերակրատեսակի համար ՝ հաջորդից և այլն: 

 

 

 

 

                       

 

                                                       ԷՏԻԿԵՏԻ ԿԱՆՈՆՆԵՐԻ ԽԱԽՏՈՒՄ 

                                                                                                                                                                                     9 



                                                                                                                                                               

4-րդ ԴԱՍԱՐԱՆ  

1.ԻՆՉԻՑ Է ԲԱՂԿԱՑԱԾ ՍՆՈՒՆԴԸ 

 

Նպատակը՝ 

Պատկերացում կազմել սննդի մաս կազմող  6 հիմնական  բաղադրիչների մասին: 

 

Անհրաժեշտ պարագաները՝  

Պաստառ (Ինչից է բաղկացած սնունդը) 

Սննդանյութերի  անվանումներով  տողը սպիտակ թղթե շերտերով ծածկված:Յուրաքանչյուր 

խնբին  մեկ ծրար ՝ հինգ մթերքների նկարներով, յուրաքանչյուր  նկարի վրա գրած մեկ 

սննդանյութ  որով հարուստ է տվյալ մթերքը և 6 մասի բաժանած (ծրարներից յուրաքանչյու- րում  

պետք է լինեն բոլոր 6 սննդանյութերով (սպիտակուցներ, հանքային աղեր,ջուր , վի  -

տամիններ),ածխաջրեր,ճարպեր)մթերքներ: 

 

Ընթացքը՝  

1.Ուսուցիչը դասարանը բաժանում է հինգ խմբի և յուրաքանչյուր  խմբին մեկ ծրար է 

տալիս:Հանձնարարում է կտրված նկարները հավաքել և դուրս գրել դրանց  վրա գրված 

բառերը:Երբ երեխաները վերջացնում են ՝ ուսուցիչը բացատրում է, որ այդ բառերը սննդում 

պարունակող նյութերի անուններն են, որոնք տարբեր քանակություններով կան բոլոր 

մթերքներում:Իրենց նկարներից յուրաքանչյուրի վրա գրված է այն սննդանյութի անունը որով 

հատկապես հարուստ է տվյալ սննդամթերքը: 

Ապա երեխաների ուշադրությունը հրավիրում է պաստառին և բացատրում, որ իրենց արդեն 

ծանոթ կերպարներն  այս անգամ մի քիչ  տկար են, և բժիշկը յուրաքանչյուրին խորհուրդ է տվել 

որոշ  սննդատեսակներ  ավելի շատ ուտել:Երեխաները պետք է նայեն պաստառին և նկարներից 

կռահեն, թե հերոսներից որն ինչ սննդանյութի  կարիք ունի:Երբ երեխաներն իրենց կռահումները 

բարձրաձայնում են , ուսուցիչը բացում է պաստառի ծածկած տողը, որպեսզի համոզվեն ,որ ճիշտ 

են կռահել: 

Ուսուցիչը բացատրում ե, որ այս վեց սննդանյութերը կան բոլոր մթերքներում ՝ տարբեր 

քանակոթյուններով և դրանք բոլորն անհրաժեշտ են մեզ համար: 

Ամփոփում են ՝ ևս մեկ անգամ թվարկելով սննդանյութերը: 

 

 

 

 

                            Դասին կկցվի պաստառ հետևյալ  մասերից բաղկացած                                          10                     



               Ինչից է բաղկացած սնունդը  և ում ինչ է անհրաժեշտ օգտագործել : 

                                                                        ՓՆԹԻ ՊԵՏԻԿԸ 

Փնթի Պետիկը դպրոցական է:Նա իր առանձին սենյակն ունի, բայց ոչ մի կերպ չի կարողանում 

այն կոկիկ պահել:Օգնեք Պետիկին, հուշեք, թե որ իրն ուր պիտի դնի, որ սենյակը հավաքվի: 

Սենյակում թափթփված իրերն են. 

1.կեղտոտ վերնաշապիկ 

2.մաքուր վերնաշապիկ 

3.կոշիկ 

4.մատիտներ 

5.սրբիչ 

6.դասագրքեր 

7.հեծանվի պահեստային անիվ, 

8.սպորտային ամսագրեր, 

9.ջերմուկի դատարկ շիշ, 

10.նախորդ օրվանից կիսատ  թողած բուտերբրոդով ափսեն: 

 

 

 

Իրերը պետք է. 

ա) հանձնել վերամշակման 

բ) դնել կեղտոտ շորերի զամբյուղը 

գ) տանել խոհանոց , դատարկել և դնել լվացարանը 

ե) տանել պատշգամբ 

զ) մյուս զույգի հետ դնել պահարանի հատակին, 

է )դնել գրասեղանին՝ մատիտների տուփի մեջ, 

ը) կոկիկ դարսել գրասեղանի անկյունում 

թ) դնել գրադարանը 

ժ) տանել լողարան ՝ կախիչին կախել: 

Աշխատանք ըստ պաստառի 

                                       ԿԱՐՈՂ ԵՄ , ՈՒԶՈՒՄ ԵՄ,ՊԵՏՔ Է 

Քաղաքավարության կանոններին հետևելու հետևյալ քայլը կարելի է իրականացնել քարտերի 

միջոցով: 

  

 

                                                       ՔԱՐՏԵՐ 

Քարտ 1 

Օգնել միմյանց 

Սիրել և հարգել ընկերներին 

Ընկերներս սիրեն ու հարգեն ինձ 

Ընկերներին չվիրավորել 

Մաքուր դասասենյակ ունենալ 

Քարտ 2 

Ծաղիկներ ունենալ դասասենյակում 

Ջրել, խնամել ծաղիկները 

Գրատախտակը մաքրել 

Դասի ժամանակ չաղմկել 

Լսել ընկերներին 

Կարծիք արտահայտել 

Քարտ 3 

Թղթերն աղբի զամբյուղը գցել 

Մաքուր օդ շնչել 

Օդափոխել դասասենյակները 

Գեղեցիկ դասասենյակ ունենալ 

Խնամքով վերաբերվել կահույքին 

Քարտ 4 

Ընկերները լսեն, երբ խոսում եմ 

Չընդհատել իրար 

Հերթի սպասել 

Բուֆետից օգտվել                                                                                                                                   

Հերթապահություն սահմանել                                                                                                                                    14 



Միմյանց չհրմշտել 

Քարտ 5 

Աղբը լուսամուտից չթափել 

Ծառատունկի, շաբաթօրյակի մասնակցել 

Մաքուր, կանաչ շրջապատ ունենալ 

Քարտ 6 

Բարեկարգ խաղահրապարակ ունենալ 

Դասագրքեր կազմել, չփչացնել 

Խնամքով վերաբերվել գրքերին 

Կարգի բերել  խաղահրապարակը 

Ապահով զգալ դպրոցում 

 

 

 

Խմբային աշխատանքի միջոցով  սովորղները կգտնեն իրենց հարցերի պատասխանները: 

Կխմբավորեն  ճիշտ պատասխանները կազմելվ նոր խմբեր:Յուրաքանչյուր խումբ կկարդա. 

 ԿԱՐՈՂ ԵՄ , ՈՒԶՈՒՄ ԵՄ,ՊԵՏՔ Է ... 

Զրույց քննարկում դասղեկի ժամին 

 

1.Արեգն ատամները լվանալիս ջրի ծորակը բաց է թողնում: 

2.Հայկուհին գրելիս թղթի երկու էջն էլ օգտագործում է: 

3.Նունեն տնային աշխատանքն կատարելիս հեռուստացույցը միացրած է թողնում: 

4.Սարգիսը աշխատանքի հեծանվով է գնում , ոչ մեքենայով: 

5.Նորայրի մայրիկն ապակյա շշերը դեն չի նետում, այլ հանձնում է վերամշակման: 

6.Վարդուհին տանից դուրս գալիս լույսը չի անջատում: 

7.Արմենը ձմերուկը հոսող ջրի տակ է դնում, որ սառչի: 

8.Շուկայում կանաչու կապոցները պղնձալարով են փաթաթված: 

9.Դերձակ Պետիկը կտորի ավելացած լաթերից անկողնու  ծածկոցներ է պատրաստում: 

10.Տատիկը հնացած հացից պաքսիմատ է պատրաստում: 

11.Սոնան ճաշելիս երբեք ափսեի պարունակույթունը լրիվ չի ուտում: 

12.Փայտամշակման գործարանը ամեն կտրած ծառի փոխարեն մեկ ծառ է տնկում: 

13.Շավարշը , թեև տունը ջեռուցում է, բայց դուռ-լուսամուտը հաճախ կիսաբաց է թողնում: 

 

Յուրաքանչյուր նախադասություն կքննարկվի , կպատճառաբանվի , կարդարացվի 

                                                                              Եզրակացություն 

<<Քաղաքավարություն ամեն օր>> թեմայով զրույցները դասղեկի ժամերին սովորողների հետ 

խնդրո առարկա թեմայով զրույցներ վարելու, քննարկելու, կարծիքներ փոխանակելու և 

արդյունքում ՝ նրանց մեջ համապատասխան վերաբերմունք  և վարքագիծ ձևավորելու  համար է: 

Այն փորձ է աջակցելու և  ուղղորդելու սովորողին, ով ամեն օր և ամեն տեղ հարաբերվում է այս 

թեմային: 

Թեման շատ տարողունակ է:Այս հետազոտության մեջ ընդգրկված է միայն ընտանիք , առողջ 

ապրելակերպ, դպրոց հարաբերությունների մի փոքր շրջանակ:  

   Օգտագործված գրականության ցանկ 

 

Յան Կամիչեկ Քաղաքավարություն ամեն օր (Երևան <<Հայաստան>> 1989 էջ 7) 

SAVE THE CHILDREN    Առողջ սնունդ ( Երևան 2012թ, էջ 18-20,40-43:) 

Ս.Հ.Հայրապետով -Առողջություն, հույզեր, գեղեցկություն (Երևան<<Լույս>>1986 էջ 5) 

Աստվածաշունչ 

